
Voor Tender 

 

er was eens grond 

en uit die grond 

kwam een klein groen puntje 

 

ze zeiden 

wie ben jij 

wat doe jij daar 

wat wil jij 

ze pakten het 

betastten het 

 

zeiden 

kun jij niet meer 

heb jij niet meer 

is het wel goed 

dat jij daar bent 

moet jij niet anders 

kun jij ook beter 

zijn er ook meer van jou 

 

het puntje zei niets 

 

en toen ze het weer terug stopten 

kon je een klein zuchtje horen 

als je goed luisterde 

 

er kwam een vrouw voorbij die zei 

elk schepsel is een werelddeel 

dat zei die vrouw 

ik zweer het je 

De jacht 

 

Heit slûpt de keamer rûn, 

as in tiger troch de jungle. 

Opstrûpte mouwen, ’t swit 

rint ’m oer de kop. By it 

finster hâldt er stil, wapen 

yn ’e oanslach en hellet 

dan oer-grys-lik út! Foeteret, 

suchtet, flokt mei reade holle. 

 

Wy meie heit net steure, 

dat fiele wy oan alles. Hy 

springt fan bank nei finster 

en fan it finster nei de 

kast - it gesicht no as in 

byt - de keamer swier fan 

testosteron en adrenaline. 

 

Foar de kast hâldt hy 

de siken yn, bûcht justjes 

troch de knibbels en giet 

yn oanfalshâlding stean: 
 

PETS! 

RAAK! 

YES! 
 

In steande ovaasje foar ús 

grutte held, dy’t glunderet 

en grutsk syn proai toant 

oan it publyk: 
 

in grouwe  

blauwe 

mich. 

 

Elbrich Vreeling 



 

Sweltjes 

 

 

Jim alfabet kin ik net ûntsiferje 

nea ha ik jim wjukslach leard 

jim binne fiifdiminsjonaal 

en links- of rjochtsom te sofistikeard 

foar myn ienfâldich begryp 

 

Lit it in kombinaasje wêze  

fan jim gepiip, de hichte, it lûd, it momint, 

en jim meneuvels, jim dûnsjen, 

dy’t taal fuortbringt 

 

en sa’t jim ûnder en boppe elkoar 

om en neiby en oeral krekt bywei 

giselje en troch lytse kieren sjitte 

de kearn sjen litte fan it libben 

 

 

michjes ite, fleanen leare 

partner fine, pearje, 

striekes garje, drek boetseare 

 

sa begripe jim elkoar en witte 

wat ik noch leare moat 

 

ik kin net oan jim tippe 

net iens jim freegje 

om it koart en dúdlik 

út te lizzen 

 

 

 

 

 

 

 

 

Aukje-Tjitske 



 

Untweitsje 
 

 

Oranje luorket sy oer de râne 

as se stadich út it bêd fan de nacht krûpt 

rekt har út mei stjerreitsjende strielen 

waaiert in kleuretekken oer dampige greiden 

kibbet mei wolken yn it swurk 

tutet waarm de kij, de boer  

set de hoanne oan ta kraaien 

is ree om ûnderweis te gean 

My struit se goudsplinters yn it hert. 
 

 

 

 

Carla van der Zwaag 



 

Ilse | it wekker wurdende lânskip 

 
Doe’t ik sliepte 
yn myn lyts teäter 
fan griene stikjes tekken 
dreamde ik fan stânfêstige beammen 
 
út de kûlissen wei 
hearde ik harren sêft fluitsjen: 
de Elzen fan ‘e tuskentiid 
yn slommerjende noaten 
fûn yn ‘e Noardewyn 
toanen fan beskieden beloften 
en roaskleurichheid 
 
Nij fuotljocht 
op in oare foarstelling. 
 
Brekber, brekber diele wy, 
de wrâld as ús poadium 
de natuer as spiler 
sûnder iennich publyk 
allinnich noch de minsken fan it ljocht 
 

 
Suzan Bosch 



 

Grinzen 

 

Hoe sil ik it lân beneame dat 

Deastil en ûnbekend 

Earne yn ‘e fierte wachtet 

Dêr 

Wêr’t it libben net mear rint 

Hoe sil ik de dei betsjutte 

Hoe de tiid 

Dy’t nimmen wit 

Swalkjend oan de lêste grinzen 

Doarmjend 

Ta de lêste rit 

Hoe sil hear en hôf tegearre 

Ienris noch myn each beslaan 

It farwol fan ’t ierdske libben 

Strieljend ta in ljochte baan 

Ienris 

Sil ik alles witte 

Wat myn geast te dreamen jout 

Sil ik yn dy fiere fierte 

Skôgje 

Wat my is tabetroud 

Wil Stelling 



 

Zomerlessen 

 

 

Petje af, hoor, Zomer, voor je theater 

vol leeuwerikzang, dierlijke drang 

en hints dat jeugdige baldadigheid 

snel wijzer, grijzer wordt 

 

 

Een monument voor jou 

omdat het je steeds weer lukt 

ons die verdraaide spiegel 

voor te houden  

 

 

Aan jouw impact kan de rest niet 

tippen: Herfst de bladervalpoëet 

Winter kale wijsbegeerte, Lente 

louter zinsbedrog 
 

Job Degenaar 



 

Kearpunt 

 

grien papier mei kronkels blau 

en sângiele lijnen 

dwerstroch pearze flekken  

draait mar yn har hannen 

alles draait  

as in draaidoar 

sûnder útgong 

 

sa reitsje de poalen op ‘e doele 

floeit de beek by de sânbulten op 

rinne paden tsjin ‘e stream yn 

en hinget it heidefjild op ‘e kop   

 

de man fan ‘e appeltún komt 

in smookkringel  

twirret him om ‘e holle 

hy wiist har de wei 

lûkt oan syn piip 

en de wrâld stiet wer stil 

 

 

Yttje Cnossen 



 

De tijd 

 

Gevangen in de spiralen van de tijd 

hoor ik je stem steeds zachter 

zie ik je omtrekken vervagen 

nog weet ik dat je er ooit was 

 

van over de horizon 

komen de nevels nader 

die mijn herinnering bedekken 

 

er is geen tijd meer om afscheid te nemen 

niet meer van jou 

niet meer van mijzelf 

 

ik vraag niet meer 

wie mij vasthoudt 

nu ik wegzink 

in de cirkels van de tijd 
 

Henk Moltmaker (†) 



 

Skilder en skriuwer 

 

 

Begûn mei neat oars as in wyt papier 

paksto it pinsiel en ik de pinne. 

Der giet gjin tel ferlern, wy begjinne 

en sketse ljocht en lûd yn licht en swier. 

Wy pakke yn de tiid krekt dit momint, 

lizze it fêst, elk op eigen wize. 

Yn in kreative analyze 

gûchelje wy rojaal mei ús talint. 

 

 

Sa bliuwt dit byld de wrâld foar altyd by, 

yn hûndert klanken en in skilderij. 

 

 

 

Jurjen van der Meer 



 

Fytse 

 

 

Lyk as har ruten rok 

wynderje har blond hier en 

it rêchpand fan har winterjas. 

Fuotsjes peddelje omraak. 

 

Op myn e-bike  

helje ik har yn. 

Sy sjocht op, 

laket breedút. 

 

Hast thús fernim ik 

dat sy my folget. 

Wa is dit ingeltsje? 

 

As ik út ‘e jas strûp 

sjoch ik mysels 

doe’t ik lyts wie. 

 

Carla van der Zwaag 



 

De Kûlizen 

 

Lytse muze, myn leafste leafste, hjir kom ik wei: 

De elzebeammen yn strakke linen 

De leanen oanklaaide teäters 
 

Sis hjir in wurd lykas 'fanfare' en der is 

in trûbadoer dy’t yn kûpletten in singel sjongt 
 

Mei alles hjir bin ik fergroeid 

Sels mei de elzen en dykswâlen 

En it byldhouwurk yn de balstiennen 

Turfstookte ferhalen yn bûsen en laden 
 

Hjir, hjir fergroeide ik mei lichte melodyen 

Fergonklik op it finster as it reinde 
 

Ik dream fan dy, ik tink oan dy en tink (ja, soms) 

Dat ik dy mis 
 

Quickstep, lockstep, lytse muze, út de kûlizen wei 

Dit djipgrien poadium op 

Harkje, dêr wynderet it libben 

Tusken de elzebeammen troch 

 

Arjan Hut 



 

Weg 

 

 

De oude eik stond stil te glanzen aan de weg 

toen er een mannenbuik in klom 

 

Met kabels spande deze tussen de voorjaarstakken zich een opstap 

omgordeld ronkte een kettingzaag, klaar om met decibellen 

 

aan te vallen: in een zucht viel zijn lange staat van dienst 

die adem gaf en zomerschaduw, hoop en zachte kleuren 

 

Naast hem snerpte een kloofmachine, werden stukken 

stam doorkliefd en vonkte een regenval van schavelingen 

 

De vogels en ik, we keken ernaar, dachten 

we redden het zonder bomen wel – 

 

Het asfalt vloeit onder de zon 

geen vogel bleef die vluchten kon 
 

Job Degenaar 



 

Libbenspaad 

 

 

As wy tegearre rinne 

kin ik oeral wêze 

it makket my neat út 

ik kin oeral hinne 

 

Wêr'tst my dan ek del setst 

tusken blommen of beton 

yn 'e natuer of yn 'e stêd 

ik sjoch it allegear dochs net 

 

Want as wy tegearre rinne 

hear ik allinnich 

de fleurichste roken 

rûk ik allinnich 

de prachtichste kleuren 

en priuw ik fan it moaiste paad 

wylst ik yn dyn eagen 

it paad bjuster reitsje 

 

Ja as wy tegearre rinne soenen 

mar dit paad is inkeld foar my 

ik hear de fleurichste fûgels 

rûk de prachtichste blommen 

sjoch dizze aldermoaiste rûte 

... 

en priuw de bitterswiete smaak 

fan ûnbeäntwurd langjen 

koe ik dy mar lokkich meitsje 

 

 

 

 

 

 

 

 

Lara Kool-de Vries 



 

Hûndert rûntsjes rûn 
 

Nei de moanne farre 

mei in kleure loftballon 

sa fier as dat ik dapper bin, 

reedride nei de noardpoal  

skommelje op in kamiel 

om’t ik dat sels betinke kin. 

 

Swiere yn ’e draaimûne 

dy’t wize wide wrâld hjit 

wol hûndert rûntsjes rûn, 

fleane om ‘e ierde 

oeral, dêr en hjir  

ha ik myn plakje fûn. 
 

 

 

Reina&Greetje 



 

Cupido 

 

 

De brâning wit derfan 

fan wêrwei en wêrhinne 

en wat - as wy begjinne - 

ús oandiel yn ’e sang 

 

fan sfearen en ferbannen 

foar gruts opsmite kin. 

Ik tocht der is te min 

dat bûten ’t liif (it brânen) 

 

ús bynt en stappen wiist 

dus ha ’k dy faak ferballe 

en like hurd wer pliisd. 

 

Mar no lit ik it falle 

omdat ús djip begeart 

my it hert omteart. 
 

Syds Wiersma 



 

O FROU (it is jo oan te sjen) 

 

yn ’t foarbygean 

sjoch ik jó achter de hage stean 

jo lytse eachjes kypje 

stikemwei de buorren oer 

’t is dy stille wink 

dy’t my nijsgjirrich makket 

 

o frou 

it is jo oan te sjen 

yn waar en wyn 

de kop derfoar 

it leauwen leit net fêst 

yn kalk en semint 

 

jo skeinde lea 

ienris op stjerren nei dea 

jo gapjende wûnen 

mei nije hûd belape 

‘t bankehout besnijt ‘anno 1922’  

fjurrich rôlet it ferwulft har loper út 

 

o frou 

it is jo oan te sjen 

hjir hâlde de van haersma’s hûs 

namme rang en stân 

siere de swiere buorden 

en it fragile glês 

 
fiskers fan minsken 

mei it wurd as kompas 

smite foar jo harren netten út 

frou justitia lykwols 

smiet it túch ûnder de toer 

it blok is bleaun de skande ferdreaun 

 

o frou 

it is jo oan te sjen 

jo noasters galmje 

snokken fan fertriet 

as in leafste 

foar it lêst ûnderweis is 

 

ferstille en belêste 

sjoch ik om my hinne 

sakraal bemetten  

achter it heech houten stek 

betinke bôle en wyn 

in tebrutsen lichem en fergetten bloed 

 

o frou 

jo makken my nijsgjirrich 

ik kaam by jo binnen 

doch jo noch helte mear by my 

agatha sint yn ieren en sinen 

as in mem jouwe jo âldegea it boarst 

 

Harm Woelinga 


